
VIVEIRO 

Anuncio 

DECRETO DA ALCALDÍA, SOBRE CONVOCATORIA, BASES E ANEXO POLAS QUE SE INICIA A PROCESO E SE 
ESTABLECEN AS NORMAS PARA SELECCIONAR PERSOAL AO OBXECTO DE INTEGRAR AS LISTAS DE 
SUBSTITUTOS E INTERINOS DE TÉCNICO/A XURÍDICO/A, AVOGADO/A E RESPONSABLE DO CIM DO 
CONCELLLO DE VIVEIRO. 

A) DECRETO DE CONVOCATORIA. 

Vistas as bases e anexo polas que se establecen as normas que rexerán o proceso selectivo para constituír as 
listas de substitutos e interinos de Técnico/a Xurídico/a, Avogado/a e Responsable do CIM, con carácter provisorio, 
as necesidades urxentes e imprescindibles que se produzan no departamento do Centro de Información á Muller, 
sempre e cando non sexa posible a súa cobertura con persoal propio municipal. Número de expedente 9422/2026. 

Visto o artigo 55.1 do EBEP que sinala que “todos os cidadáns teñen dereito ao acceso ao emprego público de 
acordo cos principios constitucionais de igualdade, mérito e capacidade, e de acordo co previsto no presente 
Estatuto e no resto do ordenamento xurídico”.  

Visto o artigo 55.2 do EBEP que preceptúa que “as Administracións Públicas, entidades e organismos a que se 
refire o artigo 2 do presente Estatuto seleccionarán ao seu persoal funcionario e laboral mediante procedementos 
nos que se garantan os principios constitucionais antes expresados, así como os establecidos a continuación: 

a) Publicade das convocatorias e das súas bases. 

b) Transparencia. 

c) Imparcialidade e profesionalidade dos membros dos órganos de selección. 

d) Independencia e discrecionalidade técnica na actuación dos órganos de selección. 

e) Adecuación entre o contido dos procesos selectivos e as funcións ou tarefas a desenvolver. 

f) Axilidade, sen prexuízo da obxectividade, nos procesos de selección.”. 

Visto o artigo 61.1 do EBEP que dispón que “os procesos selectivos terán carácter aberto e garantirán a libre 
concorrencia, sen prexuízo do establecido para a promoción interna e das medidas de discriminación positiva 
previstas neste Estatuto”. 

Tendo en conta que para acadar o referido funcionamento eficaz, e en base a criterios de economía e eficacia, 
constátase a necesidade urxente de crear lista de emprego provisional na categoría profesional de “Técnico/a 
Xurídico/a, Avogado/a e Responsable do CIM”, no departamento do Centro de Información á Muller do Concello 
de Viveiro, aos efectos de nomeamentos con carácter temporal. 

Con fundamento no exposto con anterioridade e en uso das atribucións que me confire o e o artigo 21.1.g da Lei 
Reguladora das Bases de Réxime Local,  

RESOLVO: 

PRIMEIRO.- Convocar o proceso selectivo, mediante o sistema de concurso, de carácter aberto.  

SEGUNDO.- Aprobar as Bases, e o seu anexo, que rexerán o procesos selectivo, mediante o sistema libre de 
concurso ao obxecto da constitución de lista de emprego de funcionario interino de Técnico/a Xurídico/a, 
Avogado/a e Responsable do CIM no Concello de Viveiro. 

TERCEIRO.- Convocar o proceso selectivo, mediante o sistema de concurso, de carácter aberto. 

CUARTO.- Ordenar a publicación da presente convocatoria, Bases e o seu anexo, no Boletín Oficial da Provincia de 
Lugo. 

Mándoo e asínoo en  

Viveiro, 23 de setembro de 2026.- A alcaldesa, María Carmen Gueimunde González. Ante min, A secretaria xeral, 
ós efectos do artigo 3.2 do Real Decreto 128/2018, María Luz Balsa Rábade. 

R. 2571 
 

Anuncio 

BASES XERAIS E ESPECIFICAS POLAS QUE SE ESTABLECEN AS NORMAS PARA SELECCIONAR PERSOAL AO 
OBXECTO DE INTEGRAR AS LISTAS DE SUBSTITUTOS E INTERINOS DE TÉCNICO/A XURÍDICO/A, AVOGADO/A 
E RESPONSABLE DO CIM DO CONCELLLO DE VIVEIRO. 

1.- OBXECTO E NORMATIVA DE APLICACIÓN 

Estas bases teñen por obxecto a regulación dos aspectos da convocatoria por concurso dunha lista de traballo de 
Técnico/A Xurídico/A, Avogado/A e Responsable do CIM. 

